
shrIjagannAthadaNDakam

શ્રીજગન્નાથદણ્ડકમ્

જય જય નારાયણ અપારભવસાગરોત્તારપરાયણ સનકસ-
નન્દનસનાતનપ્રભૃતિયોગિવરવિચિન્ત્યમાનદિવ્યતત્ત્વ સ્વમાયા-
વિલસિતાધ્યાસપરિણમિતાશેષભૂતતત્ત્ચ ત્રિતત્ત્વ ત્રિદણ્ડધર
ત્રિણાચિકેત ત્રિમધુત્રિસુપર્ણોપગીયમાનદિવ્યજ્ઞાન ચ્છન્દોમય
સ્વાસનસુપર્ણપ્રિય ભક્તપ્રિય ભક્તજનૈકવત્સલ સ્વમાયાજાલ-
વ્યવહિતાત્મસ્વરૂપ વિશ્વરૂપ વિશ્વપ્રકાશ વિશ્વતોમુખ વિશ્વતોઽક્ષિ-
વિશ્વતઃશ્રવણ વિશ્વતઃ પાદશિરોગ્રીવ વિશ્વહસ્તનાસારસના-
ત્વક્વેશલોમલિઙ્ગ  સર્વલોકાત્મક સર્વલોકસુખાવહ સર્વલોકોપકારક
સર્વલોકનમસ્કૃત લીલાવિલાસિતકોટિપદ્મોદ્ભવરુદ્રેન્દ્રમરુદશ્વિસાધ્ય-
સિદ્ધગણપ્રણતાશેષસુરાસુરત્રિભુવનગુરો ન કસ્યાપિ જ્ઞાનગોચર
નમસ્તે નમસ્તે ।
(શ્રીસ્કન્દપુરાણે)
ઇતિ શ્રીજગન્નાથદણ્ડકં સમ્પૂર્ણમ્ ।
મહાવિષ્ણુસ્તુતિઃ
બ્રહ્મર્ષય ઊચુઃ -
નમસ્તે દેવદેવાનામાદિભૂત સનાતન ।
પુરુષાય પુરાણાય નમસ્તે પરમાત્મને॥ ૧॥
જરામરણરોગાદિવિહીનાયામલાત્મને ।
બ્રહ્મણાં પતયે તુભ્યં જગતાં પતયે નમઃ॥ ૨॥
લોકાલોકસ્વરૂરપાય લોકાનાં પતયે નમઃ ।
શઙ્ખચક્રગદાપદ્મપાણયે વિષ્ણવે નમઃ॥ ૩॥
નમો હિરણ્યગર્ભાય શ્રીપતે ભૂપતે નમઃ ।
નગઃ સ્વયમ્ભુવે તુભ્યં સૂત્રાત્માદિસ્વરૂપિણે॥ ૪॥
વિરાટ્પ્રજાપતેઃ સાક્ષાજ્જનકાય નમો નમઃ ।

વિશ્વતૈજસરૂપાય પ્રાજ્ઞરૂપાય તે નમઃ॥ ૫॥
જાગ્રત્સ્વપ્નસ્વરૂપાય નમઃ સુપ્ત્યાત્મને નમઃ ।
અવસ્થાસાક્ષિણે તુભ્યમવસ્થાવર્જિતાચ્યુત  ॥ ૬॥
તુરીયાય વિશુદ્ધાય તુર્યાતીતાય તે નમઃ ।
પ્રથમાય સમસ્તસ્ય જગતઃ પરમાત્મને॥ ૭॥
ઓઙ્કારૈકસ્વરૂપાય શિવાય શિવદ પ્રભો ।
સર્વવિજ્ઞાનસમ્પન્ન નમો વિજ્ઞાનદાયિને॥ ૮॥
જગતાં યોનયે તુભ્યં વેધસે વિશ્વરૂપિણે ।
નિત્યશુદ્ધાય બુદ્ધાય મુક્તાય સુરવરૂપિણે॥ ૯॥
નમો વાચામતીતાય મનોઽગમ્યાય તે નમઃ ।
અપ્રમેયાય શાન્તાય સ્વયમ્ભાનાય સાક્ષિણે॥ ૧૦॥
નગઃ પુંસે પુરાણાય શ્રેયઃપ્રાપ્ત્યેકહેતવે ।
આકાશાદિપ્રપઞ્ચાય નમસ્તદ્રૂપ શઙ્કર॥ ૧૧॥
માયારૂપાય માયાયાઃ સત્તાહેતો જનાર્દન ।
નમઃ પ્રદ્યુમ્નરૂપાય નમઃ સઙ્કર્ષણાત્મને॥ ૧૨॥
મમોઽનિરુદ્ધરૂપાય વાસુદેવાય તે નમઃ ।
યોગાય યોગગમ્યાય યોગિનામિષ્ટસિદ્ધિદ॥ ૧૩॥
નમસ્તે મત્સ્યરૂપાય નમસ્તે કૂર્મરૂપિણે ।
નમસ્તુભ્યં વરાહાય નારસિંહાય   તે નમઃ॥ ૧૪॥
નમો વામનરૂપાય નમો રામત્રયાત્મને ।
નમઃ કૃષ્ણાય સર્વજ્ઞ નમસ્તે કલ્કિરૂપિણે॥ ૧૫॥
કર્મિણાં  ફલરૂપાય કર્મરૂપાય તે નમઃ ।
કર્મકર્ત્રે નમસ્તુભ્યં નમસ્તે કર્મસાક્ષિણે॥ ૧૬॥
નમો વિજ્ઞપ્તિરૂપાય નમો વેદાન્તરૂપિણે ।
ગુપાત્રયાત્મને તુભ્યં નમો નિર્ગુણરૂપિણે॥ ૧૭॥
અદ્ભુતાયામરેશાય શિવપ્રાપ્ત્યેકહેતવે ।
નમો નક્ષત્રરૂપાય નમસ્તે સોમરૂપિણે॥ ૧૮॥

નમઃ સૂર્યાત્મને તુભ્યં નમો વજ્રધરાય તે ।
નમસ્તે પદ્મનાભાય નમસ્તે શાર્ઙ્ગપાણયે ॥ ૧૯॥
નમસ્તુભ્યં વિશાલાક્ષ નમઃ શ્રીધર નાયક ।
નમઃ સંસારતપ્તાનાં તાપનાશૈકહેતવે॥ ૨૦॥
શ્રૌતસ્માર્તૈકનિષ્ઠાનામચિરાદેવ મુક્તિદ ।
અન્યેષામપિ સર્વેષાં સંસારૈકપ્રદાવ્યય॥ ૨૧॥
નમોઽસુરવિમર્દાય નમો વિદ્યાધરાર્ચિત   ।
ક્ષીરોદશાયિને તુભ્યં નમો વૈકુણ્ઠવાસિને ।
નમો રાગાભિભૂતાનાં વૈરાગ્યપ્લવદાયિને॥ ૨૨॥
ઇતિ સૂતસંહિતાયાં મહાવિષ્ણુસ્તુતિઃ સમાપ્તા ।

